
<ՀԱՅԱՍՏԱՆՅԱՅՑ ԱՌԱՔԵԼԱԿԱՆ ՍՈՒՐԲ ԵԿԵՂԵՑՈՒՆ ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՀՈՂԱՄԱՍ ՀԱՆՁՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 4-Ի N 1524-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 20-Ի N 853-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Համաձայն ՀՀ կառավարության 20.07.2017թ. թիվ 853-Ա որոշման ՀՀ Արմավիրի մարզի Վաղարշապատ համայնք Իսի-Լե-Մուլինո փողոց 1 հասցեում գտնվող արդյունաբերության, ընդերքօգտագործման և ալյլ արտադրական նշանակության 1,4 հա պետական սեփականություն հանդիսացող հողամասը անհատույց սեփականության իրավունքով հանձնվել է Հայաստանյայց Առաքելական Սուրբ Եկեղեցուն, իսկ 04.11.2004թ. թիվ 1524-Ա որոշմամբ վերը նշված հողատարածքին հարակից Հայաստանի Հանրապետության Արմավիրի մարզ քաղաք Էջմիածին հասցեում գտնվող պատմական և մշակութային նշանակության 4,0 հա հողամասը Հայաստանյայց Առաքելական Սուրբ Եկեղեցուն հանձնված է եղել անհատույց օգտագործման իրավունքով:
Հաշվի առնելով, որ նշված հողատարածքներում նախատեսվում է կառուցել 1 ՄՎտ հզորությամբ արևային ֆոտովոլտային կայան և դրա շրջակայքում հիմնել զբոսայգի, Ամենայն Հայոց Կաթողիկոսը գրությամբ դիմել է ՀՀ վարչապետին՝ Հայաստանյայց Առաքելական Սուրբ Եկեղեցուն անհատույց օգտագործման իրավունքով հանձնված 4,0 հա հողամասը Հայաստանյայց Առաքելական Սուրբ Եկեղեցուն անհատույց սեփականության իրավունքով հանձնելու և կայանի կառուցապատման աշխատանքներն իրականացնելու նպատակով հողամասերի նպատակային նշանակությունը փոխելու խնդրանքով: 
Հիմք ընդունելով նշված խնդրի կարգավորման նպատակով ՀՀ կառավարության աշխատակազմում տեղի ունեցած քննարկման արդյունքում ՀՀ կառավարության համապատասխան որոշման նախագիծ մշակելու և ՀՀ կառավարության քննարկմանը ներկայացնելու վերաբերյալ ՀՀ վարչապետի 15.08.2017թ. թիվ 02/24.12/18600-17 հանձնարարականը` ՀՀ կառավարությանն առընթեր պետական գույքի կառավարման վարչության կողմից մշակվել է <Հայաստանյայց Առաքելական Սուրբ Եկեղեցուն անհատույց սեփականության իրավունքով հողամաս հանձնելու, Հայաստանի Հանրապետության կառավարության 2004 թվականի նոյեմբերի 4-ի N 1524-Ա որոշումն ուժը կորցրած ճանաչելու և Հայաստանի Հանրապետության կառավարության 2017 թվականի հուլիսի 20-ի N 853-Ա որոշման մեջ լրացումներ կատարելու մասին> ՀՀ կառավարության որոշման նախագիծը, որով նախատեսվում է Հայաստանի Հանրապետության Արմավիրի մարզ քաղաք Էջմիածին հասցեում գտնվող պատմական և մշակութային նշանակության 4,0 հա հողամասը նույնպես Հայաստանյայց Առաքելական Սուրբ Եկեղեցուն հանձնել անհատույց սեփականության իրավունքով և ՀՀ օրենսդրությամբ սահմանված կարգով փոխել ՀՀ Արմավիրի մարզի Վաղարշապատ համայնք Իսի-Լե-Մուլինո փողոց 1 հասցեում գտնվող 1,4 հա և քաղաք Էջմիածին հասցեում գտնվող 4,0 հա հողամասերի նպատակային նշանակությունը:

